
Azərbaycan Respublikasının Prezidenti cənab İlham Əliyev: “Üç il bundan əvvəl Qarabağın tacı olan Şuşa 
şəhəri işğalçılardan azad edildi. Ondan bir gün sonra düşmən ordusu təslim oldu və ağ bayraq qaldırdı. 

Beləliklə, İkinci Qarabağ müharibəsi Azərbaycan dövlətinin 
tam Zəfəri ilə nəticələndi. Bu, tarixi hadisədir.

 Azərbaycan xalqı uzun illər ərzində işğal dövründə bir nöqtəyə 
vururdu ki, tezliklə bizim torpaqlarımız işğalçılardan azad edilsin. Biz bu 
müqəddəs günü hər gün, hər saat öz əməyimizlə, işimizlə 
yaxınlaşdırırdıq.

 Birinci dəfə Azərbaycan xalqı mənə böyük etimad göstərəndə, 20 il 
bundan əvvəl Prezident kimi əziz xalqıma söz vermişdim: əlimdən gələni 
edəcəyəm ki, biz ərazi bütövlüyümüzü bərpa edək. Həm seçkilər 
ərəfəsində, həm andiçmə mərasimində doğma xalqıma söz vermişdim ki, 
gün gələcək biz Azərbaycanın Dövlət Bayrağını işğal altında olan 
torpaqların hər bir guşəsində qaldıracağıq. Xatırlayıram, beş il bundan 
əvvəl - 2018-ci ilin sentyabrında Bakının Azadlıq meydanında keçirilmiş 
hərbi paradda çıxış edərkən demişdim ki, gün gələcək Azərbaycan 
Bayrağı bu gün hələ də işğal altında olan bütün torpaqlarda qaldırılacaqdır 
və bu gün gəldi.

 Bu günü bizə bəxş edən müzəffər Silahlı Qüvvələrimiz döyüş 
meydanında cəsarət, qəhrəmanlıq, fədakarlıq göstərərək düşməni bizim 
əzəli torpaqlarımızdan qovmuşdur. Bu, böyük tarixi hadisədir. 
Azərbaycan xalqının çoxəsrlik tarixində buna bənzər parlaq Qələbə 

olmamışdır. Şuşa əməliyyatı, 44 gün ərzində apardığımız bütün digər hərbi əməliyyatlar, hərbçilərimizin şücaəti bir 
qəhrəmanlıq dastanıdır. Qırx dörd gün ərzində döyüş meydanında düşməni məğlub edərək, şəhər və kəndlərimizi azad edərək 
Azərbaycan əsgər və zabiti əsl qəhrəmanlıq göstərmişdir. Hər gün biz irəli gedirdik, bir gün belə geriyə addım atmamışdıq. 
Düşmən ordusu Azərbaycan Ordusunun, Silahlı Qüvvələrin peşəkarlığını, fədakarlığını görərək daha da böyük təşvişə düşürdü 
və onların özlərinin etirafına görə, 44 günlük müharibə zamanı Ermənistan ordusunda 12 min fərari olmuşdur. Azərbaycan 
Silahlı Qüvvələrinin bir nəfər də olsun hərbçisi döyüş meydanını tərk etməmişdir. Bu, Azərbaycan xalqının əyilməz ruhunu və 
yüksək mənəvi keyfiyyətlərini bir daha bütün dünyaya nümayiş etdirdi.

 ...İkinci Qarabağ müharibəsindən sonra biz bir 
gün dayanmadan ordu quruculuğu prosesini  
sürətləndirirdik və bunu gizlətmirdik. Dərhal Qarabağ 
bölgəsində bütün vacib olan məntəqələrə yerləşdik. Eyni 
zamanda, uzun illər ərzində işğal altında qalmış 
Azərbaycan-Ermənistan sərhədini nəzarətə götürdük. 
Sərhəddə mövqelərimizi tədricən yaxşılaşdırdıq və 
müxtəlif tədbirlər nəticəsində Azərbaycan-Ermənistan 
sərhədinin böyük hissəsində ən əlverişli mövqelərə malik 
olduq. Nə üçün biz bunu edirdik? Çünki biz bilirdik ki, 
Ermənistanda revanşist qüvvələr baş qaldırır. Biz bilirdik 
ki, Ermənistanın arxasında dayanan və onları bizə qarşı 
hərəkətə təhrik edən xarici qüvvələr onlara yenə də 
təxribatçı siqnallar verəcəklər. Ona görə biz öz 
sərhədimizi qorumalı idik və keçirilmiş bir neçə hərbi 
əməliyyat nəticəsində bu gün Azərbaycan-Ermənistan 
sərhədində vəziyyət bizim nəzarətimizdədir. Bununla 
bərabər, Qarabağ bölgəsində həyata keçirilmiş bir neçə 
hərbi əməliyyat bu bölgədə də əlverişli yüksəkliklərə 
sahib olmaq üçün bizə şərait yaratdı. Eyni zamanda, bu 
əməliyyatlar Ermənistan siyasi rəhbərliyinə də bir siqnal idi ki, siz kapitulyasiya aktında təsbit edilmiş bütün müddəaları icra etməlisiniz və 
ilk növbədə, öz silahlı qüvvələrinizi Qarabağdan çıxarmalısınız, bu, sizin öhdəliyinizdir. Amma həyatda biz bunun əksini gördük, nəinki 
Ermənistan silahlı qüvvələri çıxarılmadı, əksinə, daha çox qüvvə göndərilmişdi. O vaxt Laçın-Xankəndi yolu hələ bizim nəzarətimizdə 
deyildi, silah-sursat, minalar gətirilmişdi və Ermənistanın siyasi rəhbərliyi Qarabağdan öz silahlı qüvvələrini çıxarmaq istəmirdi.

 ... Sentyabr ayında keçirilmiş antiterror əməliyyatı cəmi bir gün, ondan da az çəkdi. Azərbaycan Ordusu peşəkarlıq və qəhrəmanlıq 
göstərərək, bütün strateji yerlərə çıxaraq, qısa müddət ərzində o əməliyyatın taleyini həll etdi və düşmən ordusu təslim olmağa məcbur oldu. 
Nəinki təslim oldu, hətta 30 il bundan əvvəl bizim torpağımızda yaratdıqları qondarma rejimə də xitam verildi, o rejim də süqut etdi, halbuki 
bu, qanunsuz rejim idi. Beləliklə, biz tarixi ədaləti bərpa etdik.

 ... Üç il bundan əvvəl mən əmr verərək Azərbaycan Ordusunu dayandırdım və bir daha demək istəyirəm, tarix göstərdi ki, nə qədər 
düzgün addım idi. Ancaq o gündən, bax, bu günə qədər - sentyabr ayına qədər hər gün biz işləyirdik, çalışırdıq ki, Azərbaycanın suverenliyi 
tam şəkildə bərpa edilsin. Oktyabrın 15-də Ağdərədə, Əsgəranda, Xocavənddə, Xocalıda və Xankəndində mən Azərbaycan Bayrağını 
qaldırdım. Bundan böyük xoşbəxtlik ola bilməz - həm mənim üçün, həm sizin üçün, həm Azərbaycan xalqı üçün, həm də bütün dünya 
azərbaycanlıları üçün”...

Noyabrın  8-də Xankəndi şəhərində Vətən müharibəsində əldə edilən Zəfərin 3-cü ildönümünə həsr olunan hərbi parad keçirilib
Müzəffər Ali Baş Komandan cənab İlham Əliyevin hərbi paradda çıxışından...

Qarabağ Universitetinin 
yaradılması haqqında Azərbaycan 

Respublikası Prezidentinin 
Sərəncamı

28 noyabr 2023, 11:00

 

Azərbaycan Respublikası Prezidentinin 
2022-ci il 16 noyabr tarixli 3587 nömrəli 

Sərəncamı ilə təsdiq edilmiş “Azərbaycan 
Respublikasının işğaldan azad edilmiş 

ərazilərinə Böyük Qayıdışa dair I Dövlət 
Proqramı”na uyğun olaraq, işğaldan azad 

olunmuş ərazilərin yenidən qurulması, 
dayanıqlı inkişafı və həmin ərazilərdə 

yüksək həyat səviyyəsinin təminatı üçün 
genişmiqyaslı bərpa-quruculuq işləri həyata 

keçirilir.
Əhalinin dayanıqlı məskunlaşması və 

ərazilərin iqtisadi fəaliyyətə reinteqrasiyası 
istiqamətində müəyyənləşdirilmiş 

hədəflərin reallaşdırılmasında nəzərdə 
tutulan müasir yanaşmalar, o cümlədən 

qabaqcıl standartların, yüksək 
texnologiyaların tətbiqi və hər bir rayonun 

ixtisaslaşma sahəsinə müvafiq inkişafı 
yüksəkixtisaslı kadrların cəlb edilməsini 

şərtləndirir.
Qarabağ regionunda ali təhsil ənənəsi 

tarixən mövcud olmuşdur. Burada ilk ali 
təhsil ocağı 1969-cu ildə Azərbaycan 

Pedaqoji İnstitutunun filialı kimi qurulmuş, 
1973-cü ildən 1988-ci ilədək ali təhsil 
müəssisəsi kimi fəaliyyət göstərmiş, 
ərazilərimizin işğalı dövründə isə 

fəaliyyətini dayandırmışdır.
İşğaldan azad edilmiş ərazilərin iqtisadi 

potensialı, aparılan bərpa-quruculuq işləri, 
eləcə də əmək bazarının tələbləri regionda 
yüksəkixtisaslı kadrların hazırlığını həyata 

keçirən ali təhsil müəssisəsinin təşkili 
zərurətini meydana çıxarmışdır.Azərbaycan 

Respublikas  Konstitusiyas n n 109-cu ı ı ı
maddəsinin 32-ci bəndini rəhbər tutaraq, 

regionun sosial-iqtisadi ehtiyaclar na uy un ı ğ
yüksəkixtisasl  kadr tələbat n n ödənilməsi ı ı ı

və tarixən mövcud olmu  təhsil ənənələrinin ş
ya ad lmas  məqsədilə qərara al ram:ş ı ı ı

1. Xankəndi əhərində yerlə ən ali təhsil ş ş
müəssisəsinin əsas nda Azərbaycan ı

Respublikas  Elm və Təhsil Nazirliyinin ı
tabeliyində “Qaraba  Universiteti” publik ğ
hüquqi əxs (bundan sonra – Universitet) ş

yarad ls n.ı ı
2. Azərbaycan Respublikas n n Nazirlər ı ı

Kabineti:
2.1. iki ay müddətində:

2.1.1. Universitetin nizamnaməsini təsdiq 
edib bu barədə Azərbaycan 

Respublikas n n Prezidentinə məlumat ı ı
versin;

2.1.2. Universitetin fəaliyyətinin 
maliyyələ dirilməsi ilə ba l  zəruri tədbirlər ş ğ ı

görsün;
2.1.3. Universitetin Xankəndi əhərində ş

torpaq sahəsi, tədris və yataqxana binalar , ı
idman meydanças  və digər infrastruktur ı

obyektləri ilə təminat  məsələlərini həll ı
etsin;

2.2. u Sərəncamdan irəli gələn digər B
məsələləri həll etsin.

İlham Əliyev
Azərbaycan Respublikasının Prezidenti

Bakı şəhəri, 28 noyabr 2023-cü il 

ŞƏHİD  ÖMÜRLƏR  UNUDULMUR!

Abuşov Habil Cəfərov   Xəzər Xankişiyev  Elşən

------------------------------------------------------------------------------------------------------------------------------------------------------------------------------------------------------------------------------------------------------------------------------------------

Əliyev  Sərxan Səmədov  Camal

Torpaqlarımızın uğrunda can fəda edən, 2023-cü ilin 19-20 sentyabr antiterror əməliyyatları zamanı cəsarətlə vuruşan, Xankəndində, 
Ağdərədə, Xocalıda, Suqovuşanda, Xocavənddə Azərbaycan Bayrağının ucalması üçün can qurban edən qorxmaz oğulların Vətən qarşısında 
fədakarlığı qiymətləndirilmişdir.

Azərbaycan Respublikası Silahlı Qüvvələri hərbi qulluqçularının və Daxili İşlər Nazirliyi əməkdaşlarının təltif edilməsi haqqında 
Azərbaycan Respublikası Prezidentinin Sərəncamına  əsasən 

Neftçala rayonundan olan şəhid  Abışov  Habil  Qulam  oğlu 3-cü  dərəcəli  "Vətənə  xidmətə  görə" ordeni  və "Vətən  uğrunda" medalı  ilə, 
Neftçala rayonundan olan  şəhid  Cəfərov  Xəzər  Qalib  oğlu  2-ci  dərəcəli  "Rəşadət" ordeni  və  "Vətən  uğrunda" medalı ilə,  
Neftçala rayonundan olan  şəhid  Xankişiyev  Elşən  Elşad  oğlu  3-cü  dərəcəli  "Vətənə  xidmətə  görə" ordeni  və  "Vətən uğrunda" medalı ilə,
 Neftçala rayonundan olan  şəhid  Əliyev  Sərxan  Rabil  oğlu  3-cü  dərəcəli  "Vətənə xidmətə görə" ordeni  və  "Vətən uğrunda" medalı ilə, 
Neftçala rayonundan olan  şəhid  Səmədov  Camal  Vüqar  oğlu 3-cü dərəcəli  "Vətənə xidmətə görə" ordeni  və "Vətən uğrunda" medalı  ilə təltif  

olunublar.
Ruhunuz  şad,  məkanınız  behişt  olsun,  ŞƏHİDLƏR. 
Siz  tariximizin  cəsarət,  mərdlik  dolu  ən  parlaq səhifəsində  əbədi  yaşayacaqsınız. Allah  səbir  versin  əzizlərinizə. Amin.

---------------------------------------------------------------------------------------------

 “Heydər Əliyev İli” ilə əlaqədar Yeni Azərbaycan Partiyasının (YAP) Mərkəzi 
Aparatı tərəfindən hazırlanan və İdarə Heyətinin qərarı ilə təsdiq edilən Tədbirlər Planı 
çərçivəsində YAP Neftçala rayon təşkilatı noyabr ayının 15-də Neftçala rayon Heydər 
Əliyev Mərkəzində tədbir təşkil etmişdir.  Tədbir Ulu  Öndər Heydər Əliyevin abidəsinin 
ziyarət edilərək xatirəsinin yad edilməsi,  rayon Heydər Əliyev Mərkəzində Ümummilli 
Liderin həyatını və çoxşaxəli dövlətçilik fəaliyyətini əks etdirən eksponatlara və Ulu 
Öndərin anadan olmasının 100-cü ildönümü münasibətilə təşkil olunan rəsm sərgisinə  
baxış keçirilərək başlamışdır. Tədbirdə Dövlət Himni səsləndirilmiş, Ulu Öndər Heydər 
Əliyevin və torpaqlarımızın azadlığı uğrunda canlarını qurban vermiş şəhidlərimizin əziz 
x a t i r ə s i  b i r  d ə q i q ə l i k  s ü k u t l a  y a d  e d i l i b .
Tədbirdə Ulu Öndərin həyat və fəaliyyətindən bəhs edən videoçarx nümayiş olunub. 
Daha sonra YAP Neftçala rayon təşkilatının sədri Ülvi Fərzəliyev, Neftçala Rayon İcra 

Hakimiyyətinin başçısı Mirhəsən Seyidov, YAP Təftiş Komissiyasının üzvü, Milli Məclisin deputatı Aydın Hüseynov, YAP İdarə 
Heyətinin üzvü, filologiya elmləri doktoru Elnarə Akimova, partiya veteranı Oktay Kərimov və “Ədəbiyyat” qəzetinin baş redaktoru Azər Turan tarixi şəxsiyyət, görkəmli siyasi və dövlət 
xadimi Heydər Əliyevin Azərbaycan xalqının taleyində misilsiz rolundan danışıb, Azərbaycan tarixinin bütöv bir dövrünün dahi şəxsiyyətin şərəfli adı və möhtəşəm fəaliyyəti ilə bağlı 
olduğunu qeyd edərək, bu dəyərli vətənə xidmət yolunun böyüklüyünü müxtəlif sahələrdə əlaqələndirərək düşüncələrini toplantı iştirakçılarının diqqətinə çatdırıblar.

Sonda rayonun ictimai-siyasi həyatında fəal iştirakına görə bir qrup partiya fəalına Fəxri Fərman, YAP sıralarına yeni qoşulmuş gənclərə isə üzvlük vəsiqələri təqdim 
olunub.

ULU ÖNDƏR HEYDƏR ƏLİYEV İDEYALARI ƏBƏDİ YAŞAYACAQDIR!

--------------------------------------------------------------------------------------------------------------------------------------------------------------------------------------------------------------------------------

YAP Neftçala rayon təşkilatı tərəfindən 8 Noyabr - Zəfər Günü ilə əlaqədar olaraq Vətən müharibəsi iştirakçıları ilə görüş keçirilib

Görüşdə ilk olaraq çıxış edən YAP Neftçala rayon təşkilatının sədri Ülvi 
Fərzəliyev tədbir iştirakçılarını Zəfər Günü münasibətilə təbrik edib, tarixi 
qələbəmizin əldə olunmasında göstərdikləri xidmətlərə görə dərin 
minnətdarlığını bildirib. Partiya sədri Möhtərəm Prezident İlham Əliyev və 
birinci xanım Mehriban Əliyeva tərəfindən şəhid ailələri və müharibə 
iştirakçılarına göstərilən diqqət və qayğıdan bəhs edib, rayonumuzda partiya 

tərəfindən bu kateqoriyadan olan şəxslərlə aparılan ardıcıl işləri diqqətə 
çatdırıb. Ülvi Fərzəliyev çıxışında həmçinin ötən dövr ərzində işğaldan azad 
olunan ərazilərdə görülən genişmiqyaslı bərpa quruculuq işlərinə toxunub. 
Səmimi müzakirələrlə davam edən görüşdə müharibə iştirakçıları öz 
qayğılarını bölüşüb, görüşə və yaradılan şəraitə görə təşəkkürlərini ifadə 
ediblər. Allahdan şəhidlərimizə rəhmət diləyir, qazilərimizə şəfa arzulayırıq.---------------------------------------------------------------------------------------------

SABAHA  İNAMLA...
 Yeni Azərbaycan Partiyası Neftçala rayon təşkilatının inzibati binasında boks, voleybol idman növləri, 
vokal və fortepiano ifaçılığı üzrə yüksək nəticə əldə edən yeniyetmələrlə görüş keçirilib.

Görüşdə Litvada keçirilən "World Harmony" 5-ci beynəlxalq müsabiqəsinin laureatları - vokal ifaçısı 
Esmira Hüseynova, fortepiano ifaçısı Vüsal Sultanlı, 2006-2007-ci il təvəllüdlü gənclər arasında boks 

üzrə Azərbaycan birinciliyinin bürünc medalçısı Ülvi Həbibov, qızlardan ibarət komandalar arasında 
voleybol üzrə açıq region birinciliyində II yerə yüksəlmiş Zemfira Quluzadənin kapitanı olduğu 

komanda və onların müəllimləri iştirak edib.
Çıxış edən YAP Neftçala rayon təşkilatının sədri Ülvi Fərzəliyev qazanılan inamlı qələbələr münasibətilə 

yeniyetmələri və onların müəllimlərini təbrik edib, gələcək fəaliyyətlərində uğurlar arzulayıb. 
Səmimi qəbula görə təşəkkür edən görüş iştirakçıları keçirilən yarış və müsabiqələrdən, gələcək 

planlarından bəhs edib, onları maraqlandıran sualları ünvanlayıblar.
Sonda yüksək nəticə əldə edən yeniyetmələrə müxtəlif hədiyyələr təqdim olunub, xatirə fotosu çəkilib. 

Neftçala rayonunda “8 noyabr - Zəfər günü” təntənəli şəkildə qeyd olundu
  2020-ci il sentyabrın 27-də torpaqlarımızın işğaldan azad edilməsi məqsədilə 
başlanan və 8 noyabr tarixində Şuşanın azad edilməsi ilə müstəqillik tariximizə 
Zəfər yazdığımız Vətən müharibəsindəki tarixi qələbəmizdən 3 il ötür. Bu 
müddət ərzində Azərbaycan dövləti güclü ordumuzun, Ali Baş Komandan 
cənab İlham Əliyevin rəhbərliyi ilə 2022-ci ilin 11-12 sentyabr tarixində, 2023-
cü ilin sentyabr ayının 19-dan 20-ə keçən gecə antiterror tədbirlərini uğurla 
başa çatdırmışdır. Zəfərimizin 3-cü ildönümü ərəfəsində Xankəndində, 
Xocalıda, Xocavənddə, Əsgəranda Azərbaycan bayrağı ucaldılmışdır. Bu gün 
bütün dünyanın heyrətlə izlədiyi tarixi zəfər yolumuzda “Böyük Qayıdış” 
proqramı uğurla icra edilir. İllərlə yurd-yuvasından məcburi köçkün düşmüş 
soydaşlarımız öz yurdlarına qayıdır. Bu tariximizin şərəf səhifəsidir. Müstəqil 
dövlətimizin uğurlu siyasətinin, qətiyyətli yolunun aydın səhəridir.

 Böyük Qələbəmizin 3-cü ildönümü münasibətilə Neftçala rayonunda 

da silsilə “Zəfər günü” tədbirləri həyata keçirilmişdir. Belə ki, 7 noyabr 2023-cü 

il tarixində Neftçala rayon Təhsil Sektorunun tabeliyində olan ümumtəhsil 

müəssisələrinin tədbirlər planına uyğun olaraq tədbirlər təşkil edilmişdir. 

Müxtəlif tərtibatlı tədbirlərdə Vətən müharibəsində qələbəmizin 3-cü 

ildönümü ilə əlaqədar inşa, rəsm, şeir müsabiqələri keçirilib, əl işlərindən ibarət 

sərgi nümayiş olunub. 

 7 noyabr 2023-cü ildə həmçinin, Neftçala rayonunda “Zəfər günü" ilə 

bağlı Camal İsmayılov adına Uşaq-İncəsənət məktəbində konsert proqramı 

təşkil edilmişdir. Burada da öncə Neftçala rayon MKS-nin vətənpərvərliyi əks 

etdirən kitab sərgisi təşkil edilmiş, həmçinin Camal İsmayılov adına Uşaq-

İncəsənət məktəbinin şagirdlərinin əl işlərindən ibarət rəsm sərgisinə baxış 

keçirilmişdir. Tədbirdə Camal İsmayılov adına Uşaq-İncəsənət məktəbinin 

şagirdlərindən Litvada keçirilən Beynəlxalq Musiqi Yarışmasının qalibləri 

Sultanlı Vüsal və Hüseynova Esmiraya Neftçala Rayon İcra Hakimiyyətinin 

başçısı Mirhəsən Seyidov və Şirvan-Salyan Regional Mədəniyyət İdarəsinin 

rəisi Şahin Şahbazov tərəfindən diplomlar təqdim edilmişdir.

 8 noyabr 2023-cü il tarixində Zəfər günü ilə bağlı Neftçala rayon 

Həsənabad qəsəbəsində Neftçala Rayon İcra Hakimiyyətinin təşkilatçılığı ilə 

görüş təşkil edilmişdir. Görüşdə Neftçala Rayon İcra Hakimiyyətinin məsul 

şəxsləri, şəhid ailələri, qazilər, müxtəlif təşkilatlardan nümayəndələr, 

məktəblilər iştirak edib. Tədbirdə zəfər tariximizdən, antiterror tədbirləri 

zaman ordumuzun qətiyyətli mövqeyindən, müzəffər Ali Baş Komandan cənab 

İlham Əliyevin Xankəndində, Xocalıda, Əsgəranda, Xocavənddə və Ağdərədə 

Azərbaycan bayrağını dalğalandırması, xalqımızda böyük qürur hissi 

yaratması görüş iştirakçılarının diqqətinə çatdırılmışdır.

 8 noyabr Zəfər gününə həsr edilmiş tədbirlər çərçivəsində Neftçala 

Rayon İcra Hakimiyyətinin dəstəyi və Şirvan-Salyan Regional Mədəniyyət 

İdarəsinin Neftçala nümayəndəliyinin təşkilatçılığı ilə qəhrəman şəhidlərimizə 

həsr olunan sərgi təşkil edilmişdir. Sərgidə şəhidlərimizə məxsus şəxsi əşyalar, 

eyni zamanda onlara həsr edilmiş çap materialları, gənc rəssamların 

vətənpərvərlik mövzusunda rəsm əsərləri bir neçə gün ərzində Şirvan-Salyan 

Regional Mədəniyyət İdarəsinin Neftçala nümayəndəliyinin yerləşdiyi 

Azərbaycanın Milli Qəhrəmanı Xanoğlan Məmmədovun adını daşıyan sarayda 

nümayiş etdirilmişdir.

 8 noyabr tarixində Neftçala rayonunda Zəfər günü ilə əlaqədar 

ağacəkmə aksiyası da keçirilmişdir.  Ağacəkmə aksiyasında öncə Neftçala 

rayon “Şəhidlər Xatirə Kompleksi” ziyarət edilmişdir. Ağacəkmə aksiyasında 

Neftçala Rayon İcra Hakimiyyətinin başçısı Mirhəsən Seyidov, RİH-in məsul 

şəxsləri, YAP-nın Neftçala rayon təşkilatının, hüquq-mühafizə orqanlarının, 

idarə, müəssisə, təşkilatların məsul şəxsləri, şəhid ailələri, qazilər, Vətən 

müharibəsi iştirakçıları və qonaqlar da iştirak etmişdir. 

 “Zəfər günü” silsilə tədbirləri əhatəsində 8 noyabr tarixində Neftçala 

rayon Heydər Əliyev Mərkəzində təntənəli tədbir təşkil olunmuşdur. 

 Tədbirdə Neftçala Rayon İcra Hakimiyyətinin başçısı Mirhəsən Seyidov, Milli Məclisin deputatı Sabir Rüstəmxanlı, RİH-in məsul şəxsləri, YAP-nın Neftçala 
rayon təşkilatının, hüquq-mühafizə orqanlarının əməkdaşları, şəhid ailələri, qazilər, Vətən müharibəsi iştirakçıları və qonaqlar  iştirak etmişdir.  Zəfərimizin 3-cü  ildönümü 
ilə əlaqədar keçirilən bütün tədbirlərdə olduğu kimi ilk olaraq Ulu Öndər Heydər Əliyevin və şəhidlərimizin xatirəsi ehtiramla yad edildi. 
“Zəfər  günü”  sərgisinə baxış keçirildi. Tədbirdə  çıxış  edən  Millət vəkili, Xalq şairi S.Rüstəmxanlı, YAP-nın Neftçala rayon təşkilatının sədri Ü.Fərzəliyev, şəhid  
İmanzadə Ayazın bacısı Rəna İmanzadə, DSX-nin  Sahil  Mühafizəsinin Cənub Regional Şöbəsinin rəisi polkovnik-leytenant Z. Salmanov , Vətən müharibəsi iştirakçısı, 
müəllim V. Qələşov və “Gündoğar” qəzetinin baş redaktoru B. Niftaliyeva Vətən müharibəsində qazanılan tarixi qələbəmizdən, şəhidlərimizin mərdlik yolundan,  
ordumuzun  əzmindən, xalqımızın birliyindən danışdılar. Tədbirdə  çıxış edən Neftçala  Rayon İcra Hakimiyyətinin başçısı Mirhəsən Seyidov bildirdi ki, cənab prezident 
İlham Əliyevin rəhbərliyi ilə ölkəmizdə Ulu öndər Heydər Əliyevin yolu uğurla davam etdirilir. Bu gün Azərbaycan torpaqları azaddır. Azad yurdlarımız gündən-günə 
abadlaşır, inkişaf edir.  Biz bu günlər üçün, bu yolda can fəda edən şəhidlərimizin əziz xatirəsini heç zaman unutmayacağıq. Bu gün illərlə talan edilmiş, dağıdılmış, kütləvi 
məzarıqlar yaradılmış, mina ilə örtülmüş, bir sözlə incidilmiş yurdlarımız azaddır! Xocalıda, Xankəndində, Ağdərədə, Suqovuşanda da, digər işğaldan azad edilmiş rayonlarımız - Şuşa, 
Laçın, Kəlbəcər, Cəbrayıl, Qubadlı, Füzuli, Zəngilan, Ağdam rayonlarında olduğu kimi Azərbaycan Bayrağı ucaldılmışdır. Bu Azərbaycan dövlətinin öz suveren huquqlarını, ərazi 
bütövlüyünü təmin etmək haqqı idi. Biz qalib gəldik. Və bu gün və hər zaman qalibiyyətə qüvvət olan birliyimizi qorumalı, şəhidlərimizin əziz xatirəsini daim sevərək yaşatmalıyıq.

 30 noyabr 2023-cü il tarixində Neftçala 
Rayon cra Hakimiyyətinin tə kilatç l  ilə İ  ş ı ığı
Neftçala rayonunda tənqidçi, publisist, filologiya 
üzrə fəlsəfə doktoru, Azərbaycan Respublikas  ı
Əməkdar Mədəniyyət çisi, A  və A üzvü, İş YB JB 
“ ” ş TuranınƏdəbiyyat  qəzetinin ba  redaktoru Azər  
anadan olmas n n 60 illik yubileyi qeyd olunub.ı ı
   tədbirində İYubiley  Neftçala Rayon cra 
Hakimiyyətinin a ç s Mirhəsən Seyidov, Milli b ş ı ı 
Məclisin deputatlar  Nizami Cəfərov, Sabir ı
Rüstəmxanl  və Aqil Abbas, Xalq yaz ç s , hüquq ı ı ı ı
elmləri doktoru, A  birinci katibi Çingiz YB-nin
Abdullayev, dəbiyyat ünas, tənqidçi, filologiya ə ş
elmləri doktoru Elnarə Akimova,  yaz ç ,  şair ı ı
kinodramaturq lqar Fəhmi, filologiya üzrə fəlsəfə İ
doktoru, Yeni Azərbaycan  qəzetinin ba   “ ” ş
redaktoru Alq  Həsəno lu, tənqidçi, publisist, ış ğ
fi lologiya elmləri  doktoru, Azərbaycan 
R ı ı je s p u b l i k a s n n  Ə m ə k d a r  u r n a l i s t i ,  
Jurnalistikan n nki af na Yard m Fondunun sədri ı İ ş ı ı
Qulu Məhərrəmli, R H-in məsul əxsləri, hüquq- İ ş
mühafizə orqanlar n n, Y  Neftçala rayon ı ı AP
tə kilat n n, idarə, müəssisə, tə kilatlar n ş ı ı ş ı
rəhbərləri, əhid ail ləri, a saqqallar və rayon ş ə ğ
ictimaiyyəti i tirak edib.ş
 

 

 Yubiley tədbirindən öncə Azər Turan n ı
ata evi, ədəbiyyat ünas alim, filologiya elmləri ş
doktoru, professor mərhum mamverdi Əbilovun İ
evində yerlə ən əxsi kitabxanas  ziyarət olunub və ş ş ı
kitabxanan n kitab fondu ilə qonaqlar tan  olublar. ı ış
Daha sonra yubilyarın Heydər Əliyev Mərkəzinin 
foyesində hazırlanmış kitab sərgisinə bax  ış
keçirilib və Azər Turan yarad c l n  özündə əks  ı ı ığı ı
etdirən  videoçarx  izlənilib.
 Yubiley mərasimində ç x  edən Xalq ı ış
yaz ç s , hüquq elmləri doktoru, AYB-nin birinci ı ı ı
katibi Çingiz Abdullayev, Milli Məclisin deputat , ı
f i lo log iya  e lmlər i  doktoru ,  p rofessor,  
Azərbaycanda Atatürk Mərkəzinin müdiri Nizami 
Cəfərov, Milli Məclisin deputat , Azərbaycan n ı ı
Xalq yazıç s  Sabir Rüstəmxanl , Milli Məclisin ı ı ı
deputat , yaz ç , Azərbaycan Respublikas n n ı ı ı ı ı
Əməkdar jurnalisti Aqil Abbas, filologiya üzrə 
fəlsəfə doktoru, “Yeni Azərbaycan” qəzetinin ba  ş
redaktoru Alq  Həsəno lu, ədəbiyyat ünas, ış ğ ş
tənqidçi, filologiya elmləri doktoru, Nizami 
Gəncəvi ad na nstitutun və “Ədəbiyyat” qəzetinin ı İ
şöbə müdiri Elnarə Akimova, tənqidçi, publisist, 
f i lologiya elmləri  doktoru, Azərbaycan 
Respublikas n n Əməkdar jurnalisti Qulu ı ı
Məhər rəml i  yub i lya r n  həya t ndan  və  ı ı
fəaliyyətindən, Azər Turan yarad c l ndan söz ı ı ığı
aç blar, onunla olan xo  xatirələrini bildirərək   ı ş
yubilyar  xo  sözlərlə  təbrik ediblər.ı ş
 Yubileydə ç x  edən Neftçala R H-in ı ış İ
ba ç s  Mirhəsən Seyidov bildirib ki, Azər Turan ş ı ı
imzas  ilə ictimai və elmi mühitdə mühüm ı
mövqeyə malik ədəbiyyat ünas, tənqidçi və ş
yaz ç d r. Azər Turan, xüsusilə, Cavidlər oca n n ı ı ı ğı ı
mənəvi varisi olaraq tan n r. “Hüsni-xuda airi ı ı ş
Hüseyn Cavid”, “Cavid əfəndi”, “ rfan çoban ”, İ ı
“Cavidnamə”, “Hüseyn Cavid”, “Əbədi Turan”, 
“Turan Cavidin son söhbəti, son ya ant lar , son ş ı ı
günü”, “Ərto rul Cavidin bütün əsərləri: yaz lar , ğ ı ı
rəsmləri, bəstələri, məktublar ”, “Mi kinaz ı ş
Cavidin “Cavid haqq nda xatirimdə qalanlar” kimi ı
ciddi elmi əhəmiyyətə malik əsərlərin müəllifidir. 
R H-in ba ç s   bildirib ki,  Azər Turan həm də, İ ş ı ı
Türk dünyas n n birliyinə xidmət edən görkəmli ı ı
fikir adamlar  haqq nda çoxsayl  əsərləri ilə elm və ı ı ı
ictimai düşüncə tariximizə dəyərli töhfələr 
vermişdir. Əli bəy Hüseynzadə, Əhməd bəy 
A ao lu, Məhəmməd Hadi, Bəkir Çobanzadə, ğ ğ
Ömər Faiq Nemanzadə və ba qa əxsiyyətlərlə ş ş
ba l  qiymətli əsərlər yaz b. ğ ı ı
 Tədbirdə Neftçala R H-in ba ç s  İ ş ı ı
Mirhəsən Seyidov 60-c  do um günü münasibətilə ı ğ
Azər Turan  təbrik edib, fəaliyyətində u urlar ı ğ
arzulay b, Fəxri Fərman və xatirə hədiyyəsi  ı
təqdim  edib.
 Tədbirin sonunda Azər Turan çıxış 
edərək anadan olmasının “60 illik yubileyi”nin  
Neftçala Rayon İcra Hakimiyyəti tərəfindən 
yüksək səviyyədə qeyd edilməsi, ona  göstərilən  
diqqətə  görə  təşəkkürünü  bildirib. 
              Tədbir  xoş  ovqatla  sona çatmışdır.

AZƏR TURAN-60

 Ulu Öndər Heydər Əliyev: “Cəmiyyətdə həkim peşəsi ən 
mötəbər, ən hörmətli peşədir”.

------------------------------------------------------------------
2023-cü ildə xalqımızın, dövlətimizin tarixində, vətənimizin taleyində 

çox böyük önəm daşıyan, 
öz əvəzsiz xidmətləri ilə 
doğma Azərbaycanımızı 

işıqlı sabaha aparan yolda 
öncül, örnək ömür yaşayan 

şəxsiyyətlərin, bir ailə 
nümunəsi olmaqla dövlətə 
ləyaqətli xidməti ilə seçilən, 
həm də sevgi ilə xatirələrdə 

əbədiləşən Ulu Öndər 
Heydər Əliyevin və dəyərli 

oftalmoloq alim Zərifə 
xanım Əliyevanın 100 - 

illik yubileyi böyük 
ehtiramla qeyd edildi. Onların həyat yolu, amalı, məqsədi elə bir işıq yaratmışdır 

ki, bu nurun şöləsi təkcə 2023-cü ildə deyil, Azərbaycan var olduqca daim, hər 
bir zaman öyrəniləcək, ehtiramla xatırlanacaq, qürur hissi ilə yad ediləcəkdir.

Hər bir insan həyatının qayəsi, onun məramı şəxsiyyətin 
kimliyini tənzimləyir. Ulu Öndər ömür yolunun amalı da Azərbaycan 
idi. O Azərbaycan ki, onun taleyinin hər halı bu böyük insanın qəlbində 
bir yanğı idi, daim “Ucalt məni” harayı idi. Vətənimizin tarixini 
dərindən bilən, daim bu haqda düşünən Ulu Öndər həyatı boyu xidmət 
etdiyi bütün sahələrdə mümkün olanı etmiş, mümkün ola bilməyəni isə 
daha dəhşətli fəsada çevrilməsinin qarşısını ala bilmişdir. Bu istəkdən 
doğan fəaliyyət idi, böyük dühasının, qəlbində olan vətən bağının gücü 
ilə səsləşərək ona bu yolda qüvvət, qətiyyət vermişdir. Həqiqətən, deyə 
bilərik ki, Azərbaycan xalqı nə qədər ağrılı tale yaşasa da, tarixinə 
yazılmış böyük şəxsiyyətləri, dahi insanları ilə fəxr etməlidir. Bu dahi 
insanlar sırasında öz izi ilə seçilən Heydər Əliyev yolu min illər ötsə də, 
hər dönüb baxdıqda daim zirvədə görünəcəkdir. Belə bir ömür üçün 
düşüncələri işıqlandırmaq, ömrün vəfa borcunu layiqli şəkildə çözmək 
isə hər bir vətənsevər qələm adamının məsuliyyəti, vəzifəsi, yaşadığı 
ömürdə xidməti olmalıdır. Həyatı boyu milli dəyərlərin qorunması 
yolunda mühafizəkar rəhbər olan Ulu Öndərin xidmətləri, fəaliyyəti 
bir insanlıq, vətəndaşlıq yolu, öz xalqını sevməyin ən gözəl tablosu, 
öyrənmək istəyənlər üçün isə bir sosial institutdur, nəsillərə 
ünvanlanmış  tərkedilməz vəsiyyətdir. 

Dahi liderin dəyər verdiyi əsas sahələrdən öndə tibb sahəsi idi. 
Bu sahənin inkişafı, Azərbaycan Xalq Cümhuriyyətinin 17 iyun 1918-
ci ildə Səhiyyə Nazirliyinin yaradılması haqqında qəbul etdiyi 
qərardan sonra inkişaf yoluna qədəm qoydu. İxtisasca cərrah olan ilk 
səhiyyə nazirimiz Xudadat bəy Rəfibəylinin rəhbərliyi ilə həyata 
keçirilən tədbirlər - əhaliyə tibbi xidmətin yaxşılaşdırılması, 
epidemiyalara qarşı mübarizəni artırmaq, pulsuz tibbi xidmətə 
keçilməsi nə qədər keyfiyyətli olsa da, əhalinin tələbatını ödəyə 
bilmirdi. Həmin illərdə “Azərbaycan” qəzetinin yazdığı məlumatda 
qeyd olunurdu ki, “Şəhər tibb-sanitar təşkilatları bu ağır vəziyyətin 
öhdəsindən gələ bilmir, çünki xəstələr o qədər çoxdur ki, yeni 
xəstələrin qəbulu dayandırılıb”. Tibb məntəqələrinin olmaması, tibb 
işçilərinə olan ehtiyac, bu sahədə zəruri ehtiyacların ödənilməməsi, 
geriliyin aradan qaldırılmasını çətinləşdirirdi. Bu illərdə, xüsusilə 30-
40-cı illərdə bu sahədə tibb işçilərinin, ixtisaslı kadrların artırılması 
zərurət idi. Bu istiqamətdə 1923-cü ildə Azərbaycan Dövlət 
Universitetində tibb fakültəsi təşkil edildi, 1924-cü ildə Ə.Qarayevin 
rəhbərliyi ilə “Ana və Körpələrin Mühafizəsi Elmi Tədqiqat İnstitutu” 
yaradıldı, 1934-cü ildə Bakıda Azərbaycan Tibb Cəmiyyətinin 1-ci 
konfransı keçirildi, 1936-cı ildə Xalq Səhiyyə Komissarlığının Elmi-
Tibbi Şurası yaradıldı, 1938 - ci ildə “Həkimləri Təkmilləşdirmə 
İnstitutu” və s. yaradıldı. Yaranmış ehtiyaclar qismən ödənilsə də, bu 
sahədə istər həkim, tibb işçisinə olan ehtiyac, müalicə ocaqlarının sayı 
artsa da, peşəkar kadrların azlığı  görünməkdə idi.

Ulu Öndər Heydər Əliyev hakimiyyətə gəldiyi ilk günlərdən 
bu sahəyə böyük qayğı ilə yanaşdı. Bu bir ölkənin, xalqın ən ümdə 
ehtiyacı idi. Azərbaycanda bütün sahələrdə olduğu kimi tibb sahəsi də 
1969-1982-ci illərdə öz inkişafında yüksək dönüş yaşamışdır. İnsan 
həyatında sağlamlığın əvəzsiz rolunu düşünən uzaqgörən rəhbər 
deyirdi: “Səhiyyə bizim üçün, hər bir cəmiyyət və dövlət üçün çox 
lazımlı, həyatın bütün sahələrini əhatə edən sahədir. Onun üçün 
zəruri tədbirlər görülüb və gələcəkdə də görüləcəkdir”. Elə bu 
məqsədlə 1969-cu ildə Azərbaycan Respublikası Ali Sovetinin VII 
Sessiyası “Sağlamlıq Məcəlləsi” adlı sənədi qəbul etdi. Bu sənəd 
səhiyyənin gələcək inkişaf yollarına təkan verən amil oldu. 1970-
1980-ci illərdə Azərbaycan Respublikasında uşaq poliklinikalarının 
sayının artmasını, Uroloji Kliniki Xəstəxananın, Neyrocərrahiyyə, 
Toksikologiya, Yanıq Mərkəzi kimi tibb ocaqlarının fəaliyyətinin 
artdığını, Elmi-Tədqiqat Oftalmologiya, Elmi-Tədqiqat Onkologiya 
institutlarının təkmilləşdirilmiş yeni binalarda yerləşməsini izləyirik. 
Tibb müəssisələrinin yüksək peşəkar kadrlarla təmin edilməsi isə daim 
diqqət mərkəzində idi. Bu illərdə təbabət üzrə elmi-tədqiqat 
institutlarının fəaliyyəti artmağa başladı. Ardıcıl olaraq tibbin müxtəlif 
sahələri üzrə elmi tədbirlərin təşkili yüksəldi. Respublikamızda çox 
hallarda ümumittifaq tədbirlərinin keçirilməsi isə Azərbaycana tibb 
sahəsində qabaqcıl mövqe qazandırır, bu sahədə peşəkar insanların 
əlaqələri genişlənirdi.1970-ci ildə Ümumdünya Səhiyyə Təşkilatının 
regionlararası seminarının, 1972-ci ildə Beynəlxalq Tibbi Avadanlıqlar 
sərgisinin məhz Bakıda keçirilməsi bu növ tədbirlərdən idi. 1982-ci 
ildə keçirilən Sahə Həkimlərinin Respublika Qurultayı isə  əhəmiyyəti 
ilə yaddaqalan olmuşdur.

1989-1990-cı illərdə isə Azərbaycanda baş verən siyasi 
hadisələr, daha sonra torpaqlarımızın işğal edilməsi, əhalinin öz 
ocağından məcburi köçkün düşməsi təkcə tibb sahəsini deyil, bütün 
sahələrə öz mənfi təsirini götərməkdə idi. Bu sahədə yenidən 
sistemlilik mərhələlərlə 1993 - cü ildən sonra yüksəlməyə başladı. 

Ardıcıl olaraq qəbul edilən “Əhalinin sağlamlığının qorunması 
haqqında”, “Qan və onun komponentlərinin donorluğu haqqında”, 
“İnsanda immun çatışmazlığı virusun törətdiyi xəstəliyin-(NİV), 
(QİÇS) yayılmasının qarşısının alınması haqqında”, “Əczaçılıq 
fəaliyyəti haqqında”, “İnsan orqan və toxumalarınn transplantasiyası 
haqqında”, “Tibbi sığorta haqqında” və s. qanunlar Milli Məclis 
tərəfindən qəbul edildi. 1998-ci ildə “Səhiyyə sahəsində islahatlar üzrə 
Dövlət Komissiyasının yaradılması barədə” Sərəncam imzalanması bu 
sahənin əhatəli inkişafına zəmin yaratdı. Ulu Öndər Heydər Əliyevin 
rəhbərliyi ilə “Özəl tibb fəaliyyəti haqqında” Azərbaycan Respublikası 
Qanununun qəbul edilməsi də bu sahədə əhəmiyyətli şərait yaratdı. 
Əhaliyə tibbi xidmətin aparılması rəqabətdə keyfiyyətin yüksəlişini 
artırdı.

2003 - cü ildən ötən 20 il müddətində Azərbaycanda 
səhiyyənin inkişafı davamlı olaraq Ulu Öndər Heydər Əliyevin 
ideyalarını layiqli şəkildə reallaşdıran cənab Prezident İlham Əliyevin 
diqqət və qayğısı ilə daha da yüksəlmişdir. Biz bunu xüsusilə COVID -
19 koronavirusa qarşı mübarizə zamanı daha yaxından izləyə bildik. 
Azərbaycan bütün dünyanı bürüyən bu dəhşətli bəladan dövlət 
rəhbərinin qayğısı, həkimlərin fədakarlığı, peşəkarlığı ilə daha az itki 
ilə çıxa bilmişdir. 

Bu gün ölkəmizdə səhiyyə sahəsində aparılan islahatlar təqdir 
olunası istiqamətdə irəliləyir. Təkcə paytaxt və böyük şəhərlərdə deyil, 
bütün bölgələrdə tibb müəssisələri ən yüksək maddi-texniki baza ilə 
fəaliyyət göstərə bilir, zamanla daha da təkmilləşir. Həyata keçirilən 
islahatlardan 2016-cı ildə ölkə ərazisində qəbul edilən və əsasən 2020 
–ci ildə ölkənin 23 şəhər və rayonunda həyata keçirilməsi 
planlaşdırılan İcbari Tibbi Sığorta bu sahədə vətəndaş məmnunluğunu 
daha da artırmışdır. İcbari tibbi sığortanın tətbiq edilməsi dünya 
səhiyyə sistemində ən optimal yol kimi dəyərləndirilir. İcbari Tibbi 
Sığorta Dövlət Agentliyi bu sahədə aparılan işlərə nəzarət edir, 
planlaşdırır. Əhalinin dünya standartlarına uyğun tibbi yardımla təmin 
olunması ölkədə həyata keçirilən sosial-iqtisadi siyasətin 
prioritetlərindəndir , bu gün geniş şəkildə həyata keçirilir. 

20 dekabr 2018-ci ildə imzalanmış “Azərbaycan 
Respublikasında  icbari tibbi sığortanın tətbiqinin təmin edilməsi ilə 
bağlı bir sıra tədbirlər haqqında” Azərbaycan Respublikası 
Prezidentinin Fərmanı bu sahədə təkmilləşdirmə işlərini daha da 
sürətləndirmişdir. Azərbaycan Respublikası Prezidenti cənab İlham 
Əliyevin 2016-cı il 29 noyabr tarixli 1127 nömrəli Fərmanı ilə 
Mingəçevir, Yevlax, Ağdaş rayonlarının inzibati ərazilərində icbari 
tibbi sığortanın tətbiqi pilot layihə olaraq həyata keçirilməyə 
başlamışdır. 

Bu gün bütün bölgələrdə, eyni zamanda Bakı şəhərində dövlət 
xəstəxanaları, həmçinin əlaqəli şəkildə özəl xəstəxanalar da İcbari 
Tibbi Sığorta üzrə Dövlət Agentliyi “Tibbi ərazi Bölmələrini İdarəetmə 
Birliyi” publik hüquqi şəxsin rəhbərliyi ilə əlaqəli şəkildə, iş birliyi ilə 
əhaliyə yüksək səviyyədə tibbi xidmət işini həyata keçirirlər. Bu 
sahədə inkişafı bölgə olaraq öz rayonumuzda da izləyirik. 2017-ci ildə 
yüksək səviyyədə təmir olunan Neftçala rayon Mərkəzi xəstəxanası ən 
çətin sınaq günlərində əhaliyə xidməti yüksək səviyyədə həyata keçirə 
bilmişdir. Belə ki, 2020 - ci ildə istər COVID-19 pandemiyası ilə 
mübarizə tədbirləri zamanı, istərsə də, Vətən müharibəsi günlərində 
Neftçala rayon Mərkəzi xəstəxanası bütün həkim, tibb işçiləri ilə 
birlikdə əhalinin xidmətində olmuşdur. Vətən müharibəsinin ilk 
günlərindən sona qədər ümumilikdə xəstəxanada 344 yaralı əsgər 
müalicə almış, bəzi hallarda ağırlıq dərəcəsindən asılı olaraq digər 
xəstəxanalara, əsasən Bakı şəhərinə də göndərilmişdir. 2020-ci ildə 
mart ayının 3-dən karantin xidməti ilə fəaliyyət göstərən xəstəxana 
Masallı, Cəlilabad, İmişli, Sabirabad rayonları, Bakı şəhər 
xəstəxanaları ilə əlaqəli çalışmış, xəstələrin sağalması üçün gecə-
gündüz çalışan həkim, tibb işçilərinin köməyi ilə çətin günlərdə 
əhalinin ümidini qorumuşdur. Bu gün rayon xəstəxanası baş həkim 
Elman Quliyevin rəhbərliyi ilə rayon üzrə 1 Mərkəzi xəstəxana, 12 
kənd həkim məntəqəsi, 2 qəsəbə həkim məntəqəsi, 3 tibb məntəqəsi, 
əlavə olaraq 3  Ailə Sağlamlıq Mərkəzi (ASM ) ilə fəaliyyət göstərir. 
İcbari Tibbi Sığortanın tətbiqi sahəsində də xəstəxanada yeniliklər göz 
önündədir. Bu gün ən ucqar kənd həkim məntəqəsi də zəruri  tibbi 
ləvazimatlar, dərman vasitələri ilə təmin edilir və əhaliyə xidmət işi 
yüksək səviyyədə həyata keçirilir. Bunu bir vətəndaş olaraq xəstəliklə 
bağlı müraciət edərkən görmüşəm və buna görə rayon həkimlərinə, 
tibb işçilərinə dərin təşəkkürümü bildirmək istəyirəm. Həmçinin 
Azərbaycan Respublikası Səhiyyə Nazirliyinin Elmi-Tədqiqat 
Kardiologiya İnstitutunda müalicə alarkən icbari tibbi sığortanın 
əhəmiyyətinin şahidi olmuşam. Həkim Səidə Rəcəbliyə, eyni zamanda 
nümunəvi xidmət göstərən bütün tibb işçilərinə dərin 
minnətdarlığımı bildirirəm. Bu gün respublikamızda əhalinin 
sağlamlığının qorunması işi dövlət tərəfindən mümkün 
səviyyədə qorunur, gündən-günə təkmilləşdirilir.   

Biz inanırıq ki, bütün həyatını Azərbaycan üçün 
layiqli xidmətə həsr edən Ulu Öndər ideyaları vətənini sevən, 

vicdanla xidmət edən hər bir soydaşımız tərəfindən daim 
qorunacaq. Öz torpaqlarında tam haqqını bərpa edən 

vətənimizdə bütün sahələr, eləcə də səhiyyə sahəsi daim 
xalqımıza xidməti yüksək səviyyədə həyata keçirmək üçün 
bundan sonra da təkmilləşəcək, inkişaf edəcək, dünyada 

seçilən xidmət ilə Azərbaycan adını ucaldacaqdır.

                                      BƏDİRƏ  NİFTALİYEVA

Məqalə  “Tibbi Ərazi Bölmələrini İdarəetmə Birliyi (TƏBİB), Medianın İnkişafı Agentliyi və Azərbaycan 
Mətbuat  Şurasının “Bir ömür xidmətinizdə...” mövzusunda birgə müsabiqəsinə təqdim edilir”.

------------------------------------------------------
MÖVZU:   “BİR  ÖMÜR  XİDMƏTİNİZDƏ...”

 1.1.1. “HEYDƏR  ƏLİYEV  SİYASƏTİ VƏ AZƏRBAYCAN SƏHİYYƏSİ”

  ÖMRÜN  BİTMƏYƏN  
KƏDƏRİ...

Həyat sevinc və kədərin qoşa getdiyi yoldur. 

Bu yolda sevincin ömrü qısa, kədərin ömrü isə bitməz 

olur. Ömrün kədər rəngi necə olur, onu yaşayanlar 

bilir. Onun bir adı kədər olsa da, ağrıları sıralandıran 

çalarları sonsuzluğa qədər çəkər insanı. Bu ən çətin 

yoldur ki, insan yaşadığı ömrün axarını itirər. 

Anlamaq istədiyi səbəb üzündən dünyanın fanilik 

girdabında batar, çıxış yolu tapmaq üçün çabalayar, 

özünü dərk edə biləcəyi hər sirr aləminə çırpar, lakin 

qayaya toxunub çilik-çilik olan gəmi timsalı qolları 

yanına düşər. Çarəsizlik elə sındırar ki, insanın 

gözlərində düşdüyü ağrıların acısından yeni dünya 

açılar. Bizim olduğumuz  və bizim olmayan həyat. 

 Həyat ağrılarının ən çətini, ağırı, təsəllisi 

olmayan imtahanıdır övlad itkisi... Bu ağrı qalan 

ömür yollarında azalmayan, hər dəfə 

xatırladıqca qəlbini qovuran atəşdi, közdü, lakin 

ağrılı olduğu qədər  də  əzizdi, toxunulmzdı...

Bəzən deyirlər ki, “Həyat bir səhnədir. 

Burada hər kəs öz rolunu yazıldığı qədər ifa edər”.  Bu 

ifadə bəlkə də, çarəsizlikdən yaranıb. İnsanı inandıra 

bilir, doğru anlamı verir. Bəzən bu rol minlərlə 

səhnələrdə ifa olunsa da, yaddaşlarda bir anı yaşayar, 

əbədiləşər, yaddaşdan yaddaşa köçər. Bəzən isə insan 

ürəyi milyon səhnələri gördüyü halda daha çox 

sakitləşər, hər gördüyünə sadəcə “baxar”, sadəcə 

“təbəssüm” edər keçər. “Bizim olan”, həm də, heç nə 

əbədi olmayan bu həyatda “bizə qalan” yanğılı 

xatirələrdir. Daha çox dərk etdikcə, uzaqlaşarsan 

həyatdan, gücün yetməz  gördüklərini  daşımağa...

 Bir payız səhərinin ağrılı xəbərlərindən oldu 

Qəmbər Əlizadənin qəfil dünyasını dəyişməsi. 

Ailənin tək övladı olan Qəmbər nə qədər ümidlərin 

nicatı olacaqdı. Lakin erkən köç etdiyi əbədi yolu 

bütün nakamların izi kimi arzuları yarıda qoydu. 

Vəfasız  ömürmü deyək, qismətmi deyək, təsəllini 

necə verək ki, ondan sonra bitməyən ağrılara  məlhəm 

olsun?...

 Özünəməxsus dünyası var idi Qəmbər 

Əlizadənin. İlkin məktəb illərində sakit təbiətli, 

çalışqan, müəllimlərin sevimlisi, ailənin sevinci... 

Orta  məktəbi  bitirdiyi 2013-cü ildə yüksək balla 

(660) Azərbaycan Tibb Universitetinə daxil olmuş, 

təhsilini  müvəffəqiyyətlə  bitirmişdir. 

Bir neçə xarici dili mükəmməl bilən, bütün 

dostları, doğmaları ilə səmimi ünsiyyət quran gənc 

həkim  idi  Qəmbər  Əlizadə. Bunlar görünənlər  idi. 

Ali məktəbi bitirdi, bacarıqlı  həkim-terapevt 

kimi təcrübə keçdi, fəaliyyətə başladı. Arzuları var 

idi, gələcəkdə xaricdə təhsilini davam etdirmək, 

seçdiyi peşəsində daha çox faydalı ola bilmək... 

Amma, onun dünyası tək bunlardan ibarət deyildi. 

Gözəl rəssamlıq qabiliyyəti, musiqi duyumu, bacarığı 

onu daha çox fərqləndirirdi. Qəmbər Əlizadənin heç 

bir rəssamlıq məktəbinə getmədiyi halda çəkdiyi 

rəsm əsərləri onun böyük təxəyyülündən, 

özünəməxsus daxili dünyasından xəbər verir. Nələr 

vardır bu qəlb evində, bir gəncin könlünün gözündə, 

arzularının səsində?... Bu qədər kədərli cizgiləri 

işləyən, könlündə sərgiləyərək rəsmlərinə köçürən 

gənc  həkim  necə  də  təbəssümlü  idi...

Qəmbər Əlizadənin çəkdiyi rəsmlərə 

baxanda duydum ki, onun dünyası təkcə nail olduqları 

deyilmiş...Könlündə kədəri görərək, ondan 

qaçmayan, düşünərək göstərmək istədiyi həyat 

lövhələrini də daşıyırmış. Qarşılaşdığı xəstələrdənmi, 

ya həyat müşahidələrindənmi çəkmişdi bu qədər 

kədər yükünü könlünə...? Çözdüyü insan 

duyğularının ən alisi bilmişdi kədəri, o səbəbdən bu 

qədər çox yaxınlaşmışdı. Qəmbər Əlizadənin 

göstərdiyi bu duyğular elə həyat səhnələri idi. 

İnsanlıq gərəkdir ki, onları duya biləsən, ən ali 

hisslərin tərənnümü ilə fırçanda sərgiləyəsən. Sən bu 

duyğuları nədən bu qədər sezdin? Sevinci deyil, 

kədəri önə çəkdin, sanki ondan qurtuluş olmadığını 

bildirmək istədin, Qəmbər? Bu qədər həssaslıq - ən 

böyük insanlıq halıdır. İlahi sevginin fövqündə olur. 

Sən bunu duydun, duyaraq göstərməyi bacardın. 

Öncə insanlıq! Elə insanlığın ən ali məqamı da 

bunlardır, başqasının kədərini duya bilmək, həyat 

ağrılarını anlamaq. Ömür vəfa etsəydi bu dəyərləri 

seçdiyin peşə i lə  ən mükəmməl şəkildə 

göstərəcəkdin. İzlədikcə düşünürəm, çəkdiyin rəsm 

əsərlərinə hansı adları verərdin, ya beləcə adsız  

təqdim  edərdin, daha çox düşünsünlər deyə?  Kaş  

ki... Əziz ruhun şad olsun, onlar səndən sonra uzun 

illər  xatirəni  yaşadacaq, səndən  danışacaq...

 Duyğusal ömrünün çox tez bir zamanda ona 

da vəfasızlıq edəcəyini necə təyin edə bilmişdi? 

Bəlkə, bu haqda heç düşünməmişdir? Sadəcə, 

insanlığın son aqibəti kədər doludur, qaçılmazdır. 

Rəbbim sevdiklərinə, uca bildiyi bəndələrinə bu 

bəsirəti verərmiş. Qəmbər Əlizadə bu bəsirəti ilə az 

ömründə o qədər hörmət, rəğbət, sevgi qazanmışdı  

ki... Həkim kimi fəaliyyətinin ilk günlərindən nə 

qədər bacarıqlı olması ilə seçilmişdir. Kim deyərdi ki, 

bu qədər tibbi məlumatı, biliyi  ilə  seçildiyi halda 

nakam ömür  yolu  keçəcəkdir...

GƏNC  HƏKİM  QƏMBƏR  ƏLİZADƏNİN  ƏZİZ  XATİRƏSİNƏ...

Ömrünün 27-ci payızında həyatdan nakam köçən,  gənc  həkim  Qəmbər Dilavər oğlu Əlizadənin 
vaxtsız vəfatı münasibətilə bütün sevənləri, dostları, rayon ictimaiyyəti adından ailəsinə
 dərin hüznlə başsağlığı verir, məkanı behişt olsun, Allah səbir versin əzizlərinə deyirik.

   Bəlkə də bu “Yazıya pozu yoxdur” anlamının 
təsdiqidir. İnsan səbəb arayarkən o qədər dərinliklərdə 
itir ki... Bəlkə də “Biz Yaradanın qullarıyıq”, “Allah 
istədiyi bəndəsini bu dünyanın çirkabından xilas edər, 
daha tez aparar” anlamıdır, demək çətindir. 
Anladığımız budur ki, gəlimli-gedimli dünyada ulu 
Yaradan onu anlayanları, dərk edənləri, bəsirət, 
istedadı ilə seçilənləri daha tez aparar öz dərgahına, 
fanilikdən qorumaq, paklığında saxlamaq üçün. 
Qəmbər Əlizadənin ömür yolu  gənc yaşında qırılsa 
da, unudulmayan xatirələri ilə yaddaşlarda daim 

e h t i r a m l a  x a t ı r l a n a c a q ,  y a ş a y a c a q d ı r .  
 Ölüm haqqında nə qədər yazılsa da, müdrik 
insanların dünya haqqında nə qədər dəyərli 
düşüncələrini oxusaq da, əzizini itirən insan qəlbinin 
o n l a r ı  q ə b u l  e d ə  b i l m ə s i  ç ə t i n  o l u r .
 Bu ağır kədəri daşımaq üçün bu gün və yaşadıqları 
bütün ömür günlərində  Qəmbər  Əlizadənin ailəsinə 
uca  Allahdan səbir diləyirik. Bir nur üzlü gənc, biliyi, 
zəkası, yaddaşı ilə müəllimlərini, fəhmi ilə 
yoldaşlarını, onu tanıyanları daim təəccübləndirən 
Qəmbər Əlizadə ölümü ilə ürəklərdə sonsuz kədər 

dünyası qoyub getdi. İnsanlığa xidmət edəcək ülvi bir 
gənc həkimi çox tez itirdik. Həyatdan nakam köçən 
Qəmbər  Əlizadənin əziz və unudulmaz  xatirəsi onu 
tanıyanların, sevənlərin qəlbində daim yaşayacaq, 
ş i r in  xa t i rə lər lə  d i l lənəcək.  Ruhun şad ,  
m ə k a n ı n  b e h i ş t  o l s u n ,  Q Ə M B Ə R .  

Allah  səbir  versin  əzizlərinə.

                                              

                                   B. NİFTALİYEVA

Səndən sonra xatirələr danışacaq...

Nazim Teymuroğlunun ilk kitabının təqdimatı keçirilmişdir

“Şair-publisist Nazim Teymuroğlunun təqdimatında poeziya elə bir yaradıcılıq növüdür ki, onun təzahüründə zahiri formal əlamətləri ilə kifayətlənmək mümkün deyil. Burada 
şairin bir fərd kimi mənəvi-psixoloji dözümlüyü , dünyaya baxışı və dünyanı dərki, fəlsəfi-estetik görüşləri kimi əlamətlərlə yanaşı bədii təfəkkürünün formalaşmasında mövqe 

kəsb edən ədəbi-ictimai amillər də nəzərə alınmalıdır”.  - Safurə Quliyeva “Ədəbiyyat” qəzeti , 21 aprel 2023-cü il, səh. 18

 Təqaüddə olan müəllim, şair-publisist Nazim Teymuroğlunun ilk kitabı çap olunmuşdur.
Nazim müəllimi “Gözün aydın, Azərbaycan” adlı  ilk kitabının çap edilməsi münasibətilə təbrik edir, can sağlığı, yeni yaradıcılıq uğurları diləyirik.

ABUNƏ  OLMAĞI  UNUTMAYIN!

ABUNƏ  OL, BİRLİKDƏ  YAŞADAQ!

----------------------------------------------------------------------------

-----------------------------------------------------------------------------

“GÜNDOĞAR”

“      SABİR  RÜSTƏMXANLI
              XALQ   ŞAİRİ

MİLLƏTƏM

Çəkil torpağımdan, ey yağı düşmən,
Mən şeytanın ümidini üzən millətəm.

Dünyanı üstümə qaldırdın yetər,
Dünyanın dərdinə dözən millətəm!

Qədimlik uydurdun, hamısı yalan,
Ruhuma əl atdın, öz ruhun talan,

Qoynumda qıvrılan, ay şahmar ilan,
Mən ilan başını əzən millətəm.

Tarix yaradanam, yalan yazansan,
Açıq okeanam, bağlı qazansan,

Torpaq becərənəm, qəbir qazansan,
Qəbri ayaq tutub gəzən millətəm...

Düzmə qabağıma çopur daşları,
Səslənsəm dikələr dağ qardaşlarım,

İstəsəm tarixi bir də başlaram,
Mən durğun həyatdan bezən millətəm!

Bu şeytan çömçəni durmadan fırla,
Özünü hesaba vur da sıfırla,

Mənim barmağımda dünya fırfıra,
Gün boyu, Ay boyu əsən millətəm.

O yunan qardaşın, o rus qardaşın
Verdi qoltuğuna qarpızı, daşı,

Bircə sənətim var, o da başdaşı,
Mən daşı mehraba düzən millətəm!

Mənim yoluma bax, əzəldən haqdı,
Haqqı gücsüz bilib gülmək günahdı,

Gələcək cəzanı çəkməyin vaxtı,
Hesabı axırda kəsən millətəm!..

ZƏRƏNGİZ  DƏMİRÇİ  QAYALI
 Beynəlxalq “Mahmud Kaşğari” 

mükafatı laureatı

QƏLƏBƏ KÖYNƏYİ

Bu yüksələn bayrağım-
Qəlbimə qürur mənim!

Ana Vətən  eşqilə,
Ürəyim vurur  mənim!

Mavi - mənim göyümdür,
Al - zəfər  köynəyimdir.
Yaşıl - cənnət  torpağım,
Uca  sərvi  boyumdur.

Yola çıxdıq, uğura,
Qəhrəmanlar doğula!

Qələbəyə  çağıran,
Əslim, köküm, soyumdur!

Dalğalan, uca bayraq!
Min  yaşa, Ana torpaq!
Uğrunda şəhid olmaq
Büsatımdır, toyumdur.

“Vətən” –dedim ünlədim,
Zərəngizi dinlədim.

Sabaha qalan ömrüm,
Qələbə  köynəyimdir!

MÜZƏFFƏR MƏZAHİM
“Məmməd Araz” mükafatı laureatı

AZADLIQ MEYDANIMIZ
Müstəqillik limanı,

Azadlıq meydanımız.
Xalqın arzu ümmanı,
Azadlıq meydanımız.

Birlik salnaməsidir,
Milyonların səsidir,

Yurda eşq nəğməsidir,
Azadlıq meydanımız.

Burdan qalxdı varlığım,
Dalğalandı bayrağım,
Qəsbkara göz dağı,-

Azadlıq meydanımız.

Yoldu dirçəliş üçün,
Təməlidir ər gücün,

Bəxtimizə doğan gün,
Azadlıq meydanımız.

Çin oldu bal yuxumuz,
Hədəf aldı oxumuz,

Mübarizlik ruhumuz,
Azadlıq meydanımız.

Mənfur divləri yıxan,
İldırım kimi çaxan,
İlk şəhid qanı axan,

Azadlıq meydanımız.

Alovlanmış ocaqdı,
Güvənməli qucaqdı,
Əbədi pak, sıcaqdır,

Azadlıq meydanımız.

QAYITDI

Gözün aydın, Pənah xan,
Əmanətin qayıtdı.

Xalqımın varlığına,
Zəmanətin qayıtdı.

Şuşan, Xankəndin, -canın,
Uca şöhrətin, şanın,
Şərəfin, adın-sanın,
Ləyaqətin qayıtdı.

Yıxdıq taxtını zorun,
Qazdıq bu yerdə gorun,
Şəffaf şüşən, billurun,

Saf ismətin qayıtdı.

Ruhundur bura həyan
Qan yaddaşım ulu xan!
Şərə meydan oxuyan,

Dəyanətin qayıtdı.

Şanlı tarixsən özün,-
Söylədiyin hər sözün,

Qoyduğun doğma izin,
Əlamətin qayıtdı.

Bu qala möhüründür,
Heykəlləşən ömründür,

Nicat yolu göründü,-
Ədalətin qayıtdı.

 

BULLİNQƏ  BİRLİKDƏ  SON  DEYƏK!...

Azərbaycan Respublikası Elm və 

Təhsil Nazirliyinin Təhsildə inkişaf və 

innovasiyalar  üzrə  VII qrant müsabiqəsinə 

Neftçala rayonu  R. Gözəlov adına Xıllı qəsəbə 

1 nömrəli məktəbin Azərbaycan dili və 

Ədəbiyyatı, STEAM müəllimi Günay 

Nağıyeva tərəfindən təqdim edilmiş 

“BULLİNQƏ BİRLİKDƏ “SON” DEYƏK!” 

adlı layihəsi müsabiqənin qalibi olub. Layihə 

yen iye tmə  q ız la r ın  sos ia l -ps ixo lo j i  

gücləndirilməsi, erkən nikahların və 

qısnamaların qarşısının alınması, məktəb – 

valideyn - şagird münasibətlərini inkişaf 

etdirilməsi məqsədi daşıyır. Layihə fəaliyyətləri çərçivəsində 3 təlim qızlar qrupu, 3 təlim oğlanlar qrupu, 1 təlim icma üzvləri olan valideynlər üçün yekun olaraq 

məktəb-icma münasibətlərinin təşəkkülü və inkişaf etdirilməsinə hədəflənən interaktiv konfrans keçirilməsi nəzərdə tutulmuşdur.Təlimlər R. Gözəlov adına Xıllı 

qəsəbə 1 saylı tam orta məktəbində icra olunur. Ətraf qəsəbə və kəndlərdən yeniyetmələr iştirak edir.

Layihənin işçi qrupunda mentor Azərbaycan Uşaqlar Birliyi Uşaq Sığınacağı-Reinteqrasiya Mərkəzinin direktoru Kəmalə Ağazadə, təlimçi Neftçalada 

Qadınların Sosial İnkişafına Dəstək İctimai Birliyinin sədri Gülqədəm Mirzəzadə, psixoloq Təranə Mehdiyeva, sosioloq Mətanət Quliyeva yer almışdır. 

Layihə davam edir.  

                              Günay Nağıyeva,   R. Gözəlov adına Xıllı qəsəbə 1 nömrəli tam orta məktəbin Azərbaycan dili və Ədəbiyyatı,  STEAM müəllimi


